
Buguni postindustrial ya’ni xizmat sohalari, fan va taʼlim rivojlanayotgan 

axborotlashgan jamiyatning yanada rivojlanishi bilan bog‘liq fan, texnika, texnologiya va ishlab 

chiqarishni tashkil etishdagi jiddiy o‘zgarishlar oliy ma’lumotli mutaxassislar tayyorlashga 

yangi talablar qo‘yadi. Shu sababli kasbiy tayyorgarlikning ushbu talablarga mos keladigan 

yo‘nalishlarini, shuningdek, mutaxassislar tayyorlash sifatini oshirishning moslashuvchan 

tizimini belgilash masalalari tobora dolzarb bo‘lib bormoqda. Mutaxassisning bilimi va aql-

zakovati va ularni faoliyat jarayoniga tatbiq etishi ilmiy-texnikaviy taraqqiyotning birinchi 

pog‘onasida bo‘lib, uning asosiy masalalari eng yangi texnika va bilimni talab qiluvchi, yuqori 

texnologiyalardir. Eng yirik texnologik yutuqlar faqat ilg‘or fan yutuqlari va uning 

ishtirokchilarining muhandislik faoliyatiga asoslanadi. Texnik ta’lim tizimi texnik va texnologik 

jihatni va umuminsoniy qadriyatlarni o‘z ichiga olishi kerak [1]. 

Mamlakatimizda ijtimoiy-iqtisodiy muhitning shiddat bilan o‘zgarishi, jamiyatning 

bozor munosabatlariga kirib borishi bilan oliy ta’lim bitiruvchisi o‘zining asosiy kapitali – kasbi, 

mutaxassisligi, malakasini erkin tasarruf qilib, mehnat bozorida faol sub’ekt sifatida faoliyat 

yuritmoqda. Talaba kelajakda yangi kasblarni yengil o‘rganishga yordam beradigan kasbiy 

ta’limga ega bo‘lishi kerak va buning uchun kasbiy ta’lim bugungi kun zamonaviy kasb 

texnologiyalari bilan integratsiya qilinishi kerak. Bugungi texnologik, raqamli sharaoitda ishlab 

chiqarishning an’anaviy masalalarini hal qila oladigan va muammoli tusga ega favqulodda 

mailto:norbekbutayev@gmail.com

holatdagi masalalarni yechib keta oladigan yuqori malakaga ega mutaxassislarga talab 

kuchaymoqda [2]. Oliy ta’lim bitiruvchisi kasbiy kompetensiya, kommunikativ qobiliyat, 

tashabbuskorlik, zamonaviy raqamli-axborot texnologiyalari hamda ijodiy fikrlash asosida 

uzluksiz ta’limga va o‘z-o‘zini tarbiyalash kabi qobiliyatlariga ega bo‘lishi kerak [3]. 

Bitiruvchilardagi bu qobiliyatlar bugungi mehnat bozorining raqobatbardoshlik talablariga 

javob beradigan mutaxassis kadrlarni tayyorlash darajasini baholada eng asosiy mezonidir. 

Bugungi bozor iqtisodiyoti sharoitida bo‘lajak mutaxassisning raqobatbardoshligi modelini 

ishlab chiqishni taqozo etadi. Bizning tadqiqot yo‘nalishimizdan kelib chiqib, bugungi 

iqtisodiyotning eng muhim bo‘g‘inlaridan hisoblangan sanoat, ishlab chiqarish tarmoqlari 

uchun muhandis kadrlarni tayyorlash uchun yuqorida aytilgan modelning tarkibiy qismlaridan 

biri mutaxassisning o‘z kasbiga bo‘lgan ijodiy munosabat bo‘lishi kerak. Bu asosan umumiy 

texnik tayyorgarlik darajasi (UTTD) bilan ko‘rsatiladi, bu esa albatta tabiiy fanlar bilan birga 

muhandislik ta’limini takomillashtirishni taqozo etadi [4]. Umumiy texnik fanlar (UTF) chuqur 

o‘rgangan va o‘zlashtirgan ega bo‘lgan muhandis bitiruvchi bugungi yangilanib borayotgan 

mehnat bozori sharoitlarga tezda moslashib ketadi. 

Albatta yuqoridagi yuqori malakaga ega muhandislarni tayyorlash uchun muhandis 

tayyorlaydigan oliy ta’lim muassasalari oldiga ta’lim jarayonini tashkil etishda innovatsion 

ta’lim metodlariga asoslangan yondashuvni talab etmoqda. Bu yondoshuv esa yuqori samarali 

ta’lim texnologiyalaridan foydalanish orqali amalga oshiriladi. 

Hozirgi sharoitda innovatsion faollik oliy ta’limning ham mazmun hamda tashkiliy 

tuzilmaviy jihatdan qayta ishlab chiqish bilan bevosita bog‘liq. Bu jarayonlarning asosi bo‘lib 

oxirgi uch, o‘n yillikda pedagogik ta’lim nazariyasini tezkor ishlab chiqilishi bo‘ldi. Pedagogik 

ta’lim rivojlanishining zamonaviy innovatsion yo‘nalishlarini ichida xususiy innovatsion 

nazariyani shaxsiy (xususiy) yo‘nalishli ta’lim sohasidagi ishlanmalarni, ta’limni tashkiliy-

tuzilmaviy modelini, ta’limni ko‘p darajali tizimini rivojlantirishni ajratib ko‘rsatish mumkin. 

Hayotiy kelajakni amalga oshirish uchun inson ongli tarzda qayta o‘z-o‘zini faoliyatini yo‘lga 

qo‘yadi va buning uchun ta’lim jarayoni imkoniyatlaridan foydalanadi. Ayniqsa, bu jarayon 

talaba yoshi davri, yoshlik davri ayni ushbu jarayonni yo‘lga qo‘yish uchun muhim bosqich 

davri hisoblanadi. Ushbu konsepsiyaning keyingi g‘oyasi pedagogik sub’ektivlikni rivojlanishi 

bilan bog‘liq: talaba “o‘rganuvchi”, “o‘quvchi”, “o‘qitadigan” pozitsiya orqali o‘tadi. Agar oliy 

o‘quv yurti “o‘qish joyi va vaqti emas, balki yigit va qizlarni katta bo‘lish maydoni” deb qaralsa, 

u holda ushbu oliy o‘quv yurtidagi pedagogik jarayon uni amalga oshirish orqali ta’lim 

olayotgan talabaning o‘z-o‘zini rivojlantirishini faollashtiruvchi, hech bir narsa bilan qiyoslab 

bo‘lmaydigan pedagogik jarayonni ijodiy-o‘zini qayta qurish sub’ekti ham talaba, ham pedagog 

uchun imkoniyatlar hisoblanadi. 

Oliy ta’limning ko‘p bosqichli tizimini ishlab chiqish va joriy etishni kuchli innovatsion 

jarayon sifatida belgilash mumkin. Ushbu masalada G‘arbiy Yevropa mamlakatlari tajribasi har 

tomonlama tahlil etilib, baho berildi va O‘zbekiston Respublikasi sharoitida o‘zimizning 

mentalitetimizdan kelib chiqib, oliy ta’limning o‘ziga xos ko‘p bosqichli tizimi yaratildi. Oliy 

pedagogik ta’limni ko‘p bosqichli mazmuni bizning sharoitimizda ikki darajali model: 

• umumiy (bazaviy-bakalaviriat va to‘liq (magistratura) ko‘rinishida amalga oshirilib, 

har biri o‘ziga avtonom hisoblanadi;   

• yaxlit tizim ko‘rinishiga ega;  bozor iqtisodiyoti talablariga to‘la javob beradi;   

• ta’limni ko‘pgina yo‘llari orqali egallash imkonini beradi;   

mhtml:file://C:/Users/user/Downloads/Telegram%20Desktop/Ta’lim-%20tarbiya%20samaradorligini%20oshirishda%20innovatsion.mhtml!https://fayllar.org/namuna-tashkilot-uchun-axborot-xavfsizligi-siyosati-modelini-i.html
mhtml:file://C:/Users/user/Downloads/Telegram%20Desktop/Ta’lim-%20tarbiya%20samaradorligini%20oshirishda%20innovatsion.mhtml!https://fayllar.org/namuna-tashkilot-uchun-axborot-xavfsizligi-siyosati-modelini-i.html

• o‘qiyotganlarni akademik va kasbiy yo‘naltirishga rag‘batlantiradi;   

• o‘z-o‘zini anglash, uning qimmatli yo‘nalishlarini va hayot tarzini belgilash asosida 

shaxs rivojlanishi uchun imkoniyatlar yaratib beradi.  

O‘qitish asosiga ta’limiy-kasbiy dasturlar qo‘yilgan bo‘lib, ular beshta blok-model 

prinsipidan tashkil topgan: ijtimoiy-iqtisodiy va gumanitar fanlar, matematik va tabiiy-ilmiy 

fanlar, umumkasbiy fanlar, ixtisoslik fanlari hamda qo‘shimcha fanlar tizimidan iborat. 

Texnologik jihatidan kasbiy ta’limning mazmuni, metodlari va metodikasini tanlashga madaniy 

yondashuv bilan bevosita bog‘liq.  

Ma’lumki, didaktikaning predmetini o‘rgatish, o‘rganish ta’lim mazmunini tashkil qiladi. 

Bunda ishtirok etayotgan uchta komponent bir-birlari bilan shunday uzviy aloqadaki, ulardan 

birini e’tibordan chetda qoldirish mumkin emas. Xo‘sh, nimani nimadan boshlash kerak? Ishni 

o‘rganish yoki o‘rgatishdan boshlasak, tabiiy ravishda savol tug‘iladi: nimani (qanday 

mazmundagi o‘quv materialini) o‘rganmoqchisiz yoki o‘rgatmoqchisiz? O‘rgatish ham, 

o‘rganish ham asosiy maqsadga yo‘naltirilgan ta’lim ob’ekti va oxirgi natija mahsuli bo‘lmish 

ta’lim mazmuniga bog‘liq. Har xil mazmun uni o‘zlashtirishning o‘ziga xos usullari bilan farq 

qilganligi uchun o‘rganishning qanday bo‘lishi uning mazmuniga bog‘liq, bu esa o‘rganishni 

tashkil etuvchi o‘rgatuvchiga bog‘liq. Shunday qilib, didaktik tafakkur - bu o‘rganish, o‘rgatish 

va ta’lim mazmunining doimiy aloqalari, munosabatlarini izlash, aniqlash demakdir. O‘qituvchi 

o‘quvchini faollashtiradigan, o‘zi va o‘rganuvchi uchun qulay bo‘lgan yo‘llarni, usul va 

uslublarni, o‘qitish shakllari, metod va vositalarni izlaydi, ularni takomillashtiradi. Shu boisdan 

ham “pedagogik texnologiya”, “didaktik texnologiya”, “ta’lim texnlogiyasi” atamalari qatoridan 

“pedagogik innovatsiyalar” atamasi ham mustahkam o‘rin olmoqda. Yuqorida sanab o‘tilgan 

tarzda o‘rgatish, o‘rganishda ta’lim mazmuni asosiy o‘rin tutadi. Shuning uchun ham, o‘z 

oldimizga Davlat ta’lim standartlarini yaratish birinchi galdagi vazifa qilib qo‘yildi. 

Davlat ta’lim standartlari-bu o‘quvchilar bilim saviyasining minimal darajasini 

belgilaydi, bu darajadan yuqori ko‘rsatkichlarga erishish uchun ma’lum izlanish hamda 

tashabbus lozim, pedagogik innovatsiyalarni yaratish, shuningdek, ularni boshqarish avvalam 

bor, ana shu dolzarb vazifalarni hal qilishga xizmat qiladi. Shu boisdan ham pedagogik 

innovatsiyalarni izlab topish, o‘rganish, tahlillar ostida eng ko‘p samara beradiganlarini tanlab 

olish va ularni amaliyotda qo‘llash tartibini belgilab beradigan tizimni yaratish maqsadga 

muvofiqdir. 

